
Vətəndaş müharibəsindən qələbə ilə çıxaraq sosialist dövləti 

yaradan bolşeviklər keçmiş çar Rusiyasının sərhədlərini bərpa 
etməyi qarşıya məqsəd qoymuşdular. Bolşeviklərin Qafqazla və xüsusən 
də Azərbaycanla bağlı siyasəti çar Rusiyasının siyasətindən heç nə ilə 
fərqlənmirdi. Azərbaycan təcavüzkar Rusiyanın gözündə təkcə zəngin 
neft ehtiyatları, yüksək iqtisadi və aqrar potensialı olan bir bölgə deyil, 
eyni zamanda, Yaxın və Orta Şərqin mərkəz nöqtəsi kimi əhəmiyyət 
daşıyırdı. Bu baxımdan Azərbaycanı işğal etmək daim diqqət mərkəzində 
saxlanılmış və gündəlikdən heç bir zaman düşməmişdir.

1917-ci il noyabrın 2-də elan edilmiş 
“Rusiya xalqlarının hüquq Bəyannaməsin-
də” göstərilirdi ki, keçmiş Rusiya imperi-
yasının subyekti olmuş xalqlara bərabərlik, 
suverenlik, öz müqəddəratlarını təyin edə 
bilmək və hətta, öz müstəqil dövlətlərini 
qurmaq hüququ verilir. Lakin sonra cərəyan 
edən proseslər onu göstərdi ki, bolşeviklərin 
xalqlara belə mütərəqqi hüquqlar verməsi 
pərdəsi altında başqa məqsədlər gizlənir. 
Bu, keçmiş imperiya əsarəti altında olan 
xalqların Sovet imperiyası təbəəliyinə gir-
məsi yolunda bolşeviklərin apardığı incə 
siyasətin hiyləgər üsulundan başqa bir şey 
deyildir. 

Sovet Rusiyasının xarici siyasətində ən 
vacib məsələlərdən biri Azərbaycanın işğal 
edilməsi idi. “Novıy mir” qəzeti 1920-ci il 
13 yanvar tarixli “Tufan qarşısında” adlı 
məqaləsində Azərbaycanla bağlı yazırdı: 
“Burada Sovet hakimiyyətini bərpa etmək 
lazımdır... İnqilabi Rusiya təqvimi ilə desək 
biz oktyabrqabağı günlər içərisindəyik”. Bu 
ideoloji təbliğatın və ciddi xəbərdarlığın 
arxasında çox məkrli niyyət dururdu. 

, Dünya müharibəsi və vətəndaş savaşı 
nəticəsində Rusiya iqtisadiyyatı tamamilə 
dağıdılmışdı və ona həyat verəcək Bakı nef-
tini ələ keçirmək üçün &ənubi Qafqaza bol-
şeviklərin siyasi müdaxiləsi qaçılmaz oldu. 
Beləliklə, Qırmızı ordunun &ənubi Qafqa-
za, əsasən də Azərbaycana daxil olmaq təh-
lükəsi getdikcə reallaşırdı. 

Bolşeviklərin hərbi uğurları onları &ə-
nubi Qafqaz respublikalarına qarşı həlledi-
ci hücuma həvəsləndirirdi. Siyasi Büronun 
Azərbaycan, Ermənistan və Gürcüstanda 
Qafqaz Diyar Komitəsinə tabe olan Kom-
munist Partiyasının yaradılması haqqında 
qərarın verilməsindən bir gün əvvəl, yəni 
1920-ci ilin 2 yanvarında Rusiya hökuməti-
nin xarici işlər üzrə xalq kommisarı Georgi 
Çiçerin Azərbaycan xarici işlər naziri Fətəli 
xan Xoyskiyə radioteleqram göndərdi. Mü-
raciətdə Rusiyanın cənubunda ağqvardi-
yaçıların ordusuna qarşı birlikdə mübarizə 
aparmaq təklif edilirdi.

Azərbaycan Xalq &ümhuriyyətinin 
Xarici işlər naziri Fətəli xan yanvarın 6-da 
notanı aldı. Dövlət Müdafiə Komitəsi bu-
nunla bağlı iclas keçirdi. İclasa Nəsib bəy 
Yusifbəyli sədrlik edirdi. İclasda qəra-
ra alındı ki, G.Çiçerinin cavab notasında 
Azərbaycanın suveren dövlət olaraq Sovet 
Rusiyası ilə danışıqlar aparmağa hazır ol-
duğu bildirilsin.  

G.Çiçerinin müraciəti 1920-ci il 11 
yanvarda Antanta Ali Sovetinin Azərbay-
can dövlətinin de-fakto tanınması barədə 
qərarı ilə vaxt baxımından üst-üstə düşdü. 
Azərbaycanın böyük dövlətlər tərəfindən 
tanınması AX& rəsmi hakimiyyət orqan-
ları tərəfindən də böyük sevinclə qarşılan-
dı. Azərbaycanda çoxları hesab edirdi ki, 
Antanta Ali Şurası tərəfindən Azərbaycan 
dövlətinin müstəqilliyinin de-fakto tanın-
ması respublikanı işğaldan və təcavüzdən 
qoruyan etibarlı təminat rolunu oynayar. 
Lakin Antanta dövlətlərinin və Sovet Ru-
siyasının niyyətləri lazımi səviyyədə qiy-
mətləndirilmədi. Fətəli xan Xoyskinin 
cavab notasının mətninin məzmunu bunu 
sübut edir. Yanvarın 14-də G.Çiçerinə ca-
vab notasında o, Rusiyanın daxili işlərinə 
qarışmaq ittihamlarını qəti şəkildə rədd 
etdi. O, Azərbaycanın Rusiyada müxalif si-
yasi qüvvələrin davam edən mübarizəsinə 
qarışmadığını bəyan etdi: “...Azərbaycan 
Hökuməti öz daxili həyatını qurmaq işin-
də rus xalqının mübarizəsinə müdaxiləni 
yolverilməz hesab edir. ...Danışıqlar yolu 
ilə rus və Azərbaycan xalqları arasında hər 
iki dövlətin müstəqilliyi prinsipindən irəli 
gələn mehriban qonşuluq münasibətləri 
qurmağa hazırdır”. 

Eyni zamanda, xatırlatdı ki, Azərbaycan 
xalqına qarşı daim təcavüz təhlükəsi törə-

dən çar generalı Denikinə qarşı Azərbaycan 
artıq mübarizə aparır və bu mübarizənin 
uğurunu təmin etmək üçün qonşu Gür-
cüstan hökuməti ilə hərbi-müdafiə ittifaqı 
bağlamışdır. Xoyski Rusiya ilə mehriban 
qonşuluq münasibətlərinin qurulması barə-
də bərabərhüquqlu müqavilə bağlamağı da 
təklif etdi. 

Azərbaycan hökuməti Antanta dövlət-
lərinin vədlərinə inanırdı. Onlar isə öz növ-
bələrində yalnız verdikləri vədləri real yar-
dımlarla təsdiq etməyə tələsmirdilər.

G.Çiçerin Zaqafqaziya istiqamətinə 
yönəlmiş xarici siyasətini daha da irəlilət-
mək naminə yanvarın 18-də Siyasi Büronun 
iclası zamanı çıxış edərək &ənubi Qafqaz 
ölkələrindən, heç olmasa Azərbaycanla sülh 
danışıqlarına başlamağı təklif etmiş, lakin 
bu təklif rədd edilmişdi. Büro üzvləri xarici 
işlər üzrə xalq komissarından F.Xoyskiyə 
ünvanlanmış növbəti notanın məzmunu ilə 
onları tanış etməyi istədilər. Qeyd olunurdu 
ki, Denikinə qarşı bizim birgə hərbi əmə-
liyyat təklifindən imtina etdikləri və Xəzər 
dənizində bizə qarşı fəaliyyət göstərən İn-
giltərə hərbi qüvvələrinə xidmət göstərdik-
lərini nəzərə alaraq onlara qarşı böyük təm-
kin və etimadsızlıq siyasəti yeritsin. Buna 
görə də G.Çiçerin yanvarın 23-də Xoyskiyə 
növbəti radioqram göndərdi və onu Deni-
kinə qarşı hərbi əməliyyatlarda birgə iştira-
kın zəruriliyinə inandırmağa çalışdı. 

Qeyd etmək lazımdır ki, ikinci nota 
daha təcavüzkar xarakteri ilə seçilirdi və 
bu dövdə Azərbaycan Xalq &ümhuriyyəti-
nin Antanta ölkələri tərəfindən tanınması-
na baxmayaraq, notada bu barədə heç bir 
söz deyilməmiş və bu məsələnin üstündən 
keçilmişdi. 

Xarici işlər üzrə xalq komissarının bu 
notası Bakının işğalı üçün diplomatik ha-

zırlıq kimi görünür. Azərbaycan Xalq &üm-
huriyyətinin xarici siyasətinin rəhbərinin 
cavab notası özünü çox gözlətmədi. F.Xoy-
ski cavabında Denikinə qarşı mübarizədə 
iştirakdan imtina etdiklərini, rus və Azər-
baycan xalqları arasında mehriban qonşuluq 
münasibətlərinin yaradılmasının vacibliyi-
ni və Sovet Rusiyası ilə Azərbaycan Xalq 
&ümhuriyyəti arasında danışıqların ancaq 
Azərbaycanın suverenliyinin Sovet Rusiya-
sı tərəfindən hər hansı bir şərt qoyulmadan 
tanınması əsasında mümkünlüyünü bildirdi. 

1920-ci il fevralın 21-də G.Çiçerin 
Azərbaycan hökumətinə növbəti notasını 
göndərdi. 12 fevralda G.Çiçerin İ.Stalindən 
Azərbaycan hökuməti ilə danışıqların apa-
rılması barədə teleqram almışdı. Stalin bil-
dirirdi ki, Xoyskiyə əvvəlki notaya uyğun 
tərzdə yeni nota göndərilsin, xalqların öz 
müqəddəratını təyinetmə hüququnun tanın-
ması ilə bağlı ifadənin Estoniya nümunəsi 
ilə dəstəklənməsi, əsas məqam kimi yenə 
Denikinə qarşı birgə mübarizə aparmağın 
vacibliyinin vurğulanması təklif edilsin. O, 
Azərbaycanın müstəqilliyinin qeyri-şərtsiz 
və qəti şəkildə tanınmasını qəbulolunmaz 
hesab edirdi. 

Beləliklə, Sovet Rusiyasının xarici si-
yasətinin rəhbəri AX& tərəfinin yalnız 
Azərbaycanın müstəqil, suveren dövlət kimi 
diplomatik baxımından tanınmasından son-
ra birgə fəaliyyətin müzakirəsinə başlamaq 
tələbinə cavab verməkdən yayındı. Birgə 
mübarizədə əməli razılığa gəlməyin vacib-
liyi, iki xalq arasındakı münasibətlərə aid 
məsələlərin isə günün aktual mövzusu ol-
madığı bildirildi. 

F.Xoyski 1920-ci martın 7-də göndər-
diyi cavab notasında əvvəlki mövqeyini bir 
daha təsdiq edərək döyüşən tərəflər arasında 

silahlı münaqişəyə qarışmaq istəmədiklərini 
və bolşeviklərin Azərbaycan Respublikası-
nın suverenliyini tanıması şərti ilə onlarla 
danışıqlara getməyə razı olduğunu bildirdi. 
Azərbaycan sosialistləri və “İttihad”çılar isə 
Azərbaycan Xalq &ümhuriyyəti xarici işlər 
naziri F.Xoyskidən G.Çiçerinin Denikinə 
qarşı birgə hərbi əməliyyat təklifinə razılıq 
verməyi tələb edirdilər. 

Sovet Rusiyasının xarici işlər komissarı 
G.Çiçerinlə Azərbaycan xarici işlər naziri 
F.Xoyski arasında yazışmalar 1920-ci ilin 
aprelin axırlarına qədər, yəni Qırmızı Ordu 

tərəfindən Azərbaycanın işğalına bir neçə 
gün qalmışa qədər davam etmişdir. F.Xoy-
ski 15 apreldə göndərdiyi sonuncu notada 
Azərbaycanın sərhədlərinə yaxın ərazilərdə 
sovet qoşunlarının hansı səbəblə cəmləşmə-
si barədə təcili məlumat verməyi həmkarın-
dan xahiş edirdi. Lakin bu nota Sovet Rusi-
yası tərəfindən cavablandırılmadı. 

Artıq bu dövrdə Sovet Rusiyası hakim 
dairələri Azərbaycana silahlı müdaxiləni 
açıq-aşkar söyləməkdən çəkinmirdilər. V.İ.
Lenin 1920-ci il 17 martda o zaman Qafqaz 
cəbhəsi Hərbi İnqilab Şurasına – Orconikid-
ze və Smilqaya teleqram vuraraq bu barədə 
deyirdi ki, “Bakını almaq bizə olduqca və 
olduqca zəruridir. Bütün səylərinizi buna 
verin, həm də bəyanatlarda son dərəcə dip-
lomatik olmaq və möhkəm yerli sovet ha-
kimiyyəti hazırlandığını tamamilə yəqin 
etmək lazımdır.” 

Lakin az sonra həmin ünvana göndərdi-
yi növbəti teleqram maraq doğurur. Teleq-
ramda yerli müsəlman əhaliyə qarşı diqqətli 
davranmağı xahiş edərək bildirir ki, xüsu-
silə müsəlmanlara, onların muxtariyyətinə, 
müstəqilliyinə və s. rəğbətiniz hər cür və ən 
təntənəli şəkildə nümayiş etdirilsin.

Rusiyanın Azərbaycana siyasi təz-
yiqinin gücləndiyi bir dövrdə G.Çiçerinin 
V.İ.Leninə göndərdiyi teleqramın mətni də 
maraqlı görünür. O yazırdı ki, “Azərbayca-
na qarşı zorakılıq aktı beynəlxalq münasi-
bətlərdə dostlarımızı bizə qarşı qoyar. Bizi 
imperialist hesab etmələrinə yol verməmə-
liyik”. Göründüyü kimi, işğalçı obrazından 
çıxmaq və niyyətlərini pərdələmək üçün hər 
üsul və vasitəyə əl atılırdı.

Budəfəki üsul birbaşa hərbi müdaxiləyə 
qədərki zaman kəsiyində daxildə vəziyyəti 
qarışdırmaq, ölkənin içində silahlı üsyan 
qaldırmaq idi. Lakin silahlı üsyan və çev-
riliş yolu ilə hakimiyyəti devirmək planları 
baş tutmadığından G.Çiçerinin fikirləri V.İ.

Lenin tərəfindən qəbul edilmədi və Azər-
baycanın hərbi istilası yolu seçildi. Az sonra 
Azərbaycanın işğalına başlanması isə onun 
Bakı və Azərbaycana aid əsl niyyət və mə-
ramını ortaya qoyurdu. Bakı nefti sayəsində 
Rusiyanın iqtisadi vəziyyətinin yaxşılaşaca-
ğı etiraf olunur və onun sayəsində sənayeni 
canlandıracaq iqtisadi bazanın olduğu vur-
ğulanırdı.

Diqqət çəkən cəhət odur ki, Qırmızı 
Ordu qüvvələrinin Azərbaycana yeridilmə-
si ərəfəsində RSFSR və Azərbaycan Xalq 
&ümhuriyyəti arasında iqtisadi sahədə rəs-
mi danışıqlar başlanmışdı. Məsələn, aprelin 
17-də Sovet Rusiyası xarici işlər kommis-
sarının müavini L.Qaraxan Azərbaycan hö-
kumətinə teleqram göndərərək Sovet haki-
miyyətinin Azərbaycan Xalq &ümhuriyyəti 
ilə ticari-iqtisadi əlaqələrə hazır olduğunu 
bildirdi. Teleqramın mətnində, həmçinin 
bildirilirdi ki, “...Bununla sovet hökuməti 
malların, əsasən də neft məhsullarının satışı 
və daşınması üçün Həştərxana gələn tacir-
lərə maneəsiz girişə icazə verir, şəxsi və əm-
lak tozunulmazlığına zəmanət verir.” 

Eyni zamanda, xarici ticarət üzrə xalq 
komissarının müavini Azərbaycan hö-
kumətinə 30 min ton xam neft və 33 min 
ton mazut tədarükü üçün müraciət etmişdi. 
Bununla yanaşı, Sovet Rusiyasının ticarət 
missiyasının Bakıya gəlməsi Rusiya tərəfi-
nin ticarət əlaqələrində maraqlı tərəf kimi 
göstərirdi. N.Solovyovun başçılıq etdiyi nü-
mayəndə heyəti Həştərxan və Krasnovodsk-
dan keçməklə neft məhsullarının Rusiyaya 
daşınmasının bərpa edilməsi və satış və mal 
mübadiləsi şərtləri barədə danışıqlara başla-
dı. 

(ardı var)

Amansız “Aprel işğalı”
Azərbaycan ;alq &ümKXriyyəWinin Iaciəli süqXWX

Fəzail İBRA+İMLİ,  
Milli MəFlisin deSutatı, Srofessor

Təqvimin qara səhifəsi Gəncə böyük yetirməsi  
Mir &əlalın xatirəsini anıb

Bu gün Əməkdar elm xadimi, yazıçı, alim Mir Cəlal Paşayevin 
anadan olmasının 117-ci ilinin tamam olması münasibətilə Milli Aviasiya 
Akademiyasının təşkilatçılığı ilə Gəncədə yaradıcılıq gecəsi keçirilib.

XX əsr Azərbaycan elminin, ədəbiy-
yatının, təhsilinin inkişafında misilsiz xid-
mətlər göstərmiş görkəmli yazıçı, böyük 
alim Mir &əlal Paşayevin adını daşıyan 
ev-muzeyində keçirilən tədbirdə şəhər rəs-
miləri, ictimai xadimlər və tələbələr iştirak 
ediblər.

Tədbirin açılışında çıxış edən Milli 
Aviasiya Akademiyasının birinci prorek-
toru professor Ədalət Səmədov Mir &əlal 
fəlsəfəsini, onun humanizm ənənələrini bu 
gün də yaşadan və uğurla davam etdirən 
akademik, MAA-nın rektoru Arif Paşaye-
vin salamlarını tədbir iştirakçılarına çat-
dırıb. O bildirib ki, Mir &əlal Paşayevin 
çoxşaxəli yaradıcılığı nəinki müasirlərinə, 
özündən sonra gələn nəsillərə də örnəkdir. 
Təsadüfi deyil ki, bu gün təkcə Azərbay-
canda deyil, onun sərhədlərindən kənarda 
da görkəmli ədibin həyat və yaradıcılığı 
geniş şəkildə öyrənilir və əsərləri çap olu-
naraq maraqla oxunur.

Çıxış edən elm və təhsil nazirinin müa-
vini Firudin Qurbanov deyib ki, Mir &əlal 
Paşayev Azərbaycan elminin və təhsili-
nin, ədəbi məktəblərinin inkişafına, milli 
dəyərlərin, adət-ənənələrin qorunmasına 
çalışıb, gəncləri savadlı və vətənpərvər 
olmağa sövq edib. O, “Bir gəncin mani-
festi”, “Füzulinin poetik xüsusiyyətləri”, 
“Dirilən adam”, “Bostan oğrusu”, “Gözün 
aydın” kimi məşhur əsərlərində müasir 
dövrün çağırışlarını əks etdirib. Ona görə 
bu gün də Azərbaycanın orta və ali təhsil 

müəssisələrində Mir &əlal irsi sevə-sevə 
öyrənilir.

Sonra Gəncə Şəhər İcra Hakimiyyəti-
nin başçısı Niyazi Bayramov diqqətə çatdı-
rıb ki, qədimliyi ilə müasirliyi özündə cəm-
ləşdirən və günü-gündən gözəlləşən Gəncə 
şəhərinin ruhunda Mir &əlal izi var. 

AMEA-nın müxbir üzvü, Elm və Təh-
sil Nazirliyinin Riyaziyyat və Mexanika 
İnstitutunun direktoru Misir Mərdanov 
çıxış edərək deyib ki, böyük alim Mir &ə-
lal Paşayev həm də yüksək insani keyfiy-
yətləri ilə nurlu şəxsiyyətlərdən biri kimi 
xalqımızın yaddaşında özünə əbədiyaşarlıq 
qazanıb.

Xalq şairi Nəriman Həsənzadə öz se-
vimli müəllimi haqqında xoş xatirələrini 
səsləndirib. 

Çıxış edən MAA-nın rektor köməkçisi, 
iqtisad elmləri üzrə fəlsəfə doktoru dosent 
Gülnarə Əhmədova bildirib ki, illər öt-
dükcə Mir &əlal Paşayevin təkcə elmi irsi 
tədqiq edilmir, onun həm də xeyirxahlığı, 
böyük və əlçatmaz müəllimliyi, bəşəriliyi 
heyranlıqla qarşılanır və sevilə-sevilə qəlb-
lərdə özünə abidə qurur. Ədibin bu zirvə-
dəki yeri daim qalacaq və onun mərhəmət 
sevgisi dünya durduqca yaşayacaq.

Sonda Milli Aviasiya Akademiyasının 
tələbələrinin hazırladığı şeir nümunələri 
səsləndirilib, bədii kompozisiyalar nüma-
yiş olunub.

“Yüksəliş”in beşinci  
zəka yarışı

Aprelin 26-da “Konstitusiya və Suverenlik İli” çərçivəsində 
“Yüksəliş” müsabiqəsinin qalibləri, finalçıları və yarımfinalçıları 
arasında “Yüksəliş ² Beşinci element” adlı intellektual yarış keçirilib. 

Əvvəlcə “Yüksəliş” müsabiqəsinin 5 
illik fəaliyyətini və əldə olunan nailiyyət-
ləri əks etdirən qısa videoçarx nümayiş 
olunub. Daha sonra gənclər və idman na-
zirinin müavini, “Yüksəliş” müsabiqəsinin 
işçi qrupunun rəhbəri Fərhad Hacıyev işti-
rakçılara uğurlar arzulayıb.

Kvizdə ümumilikdə 220 iştirakçı ol-
maqla 38 komanda iştirak edib. Yarışın 
yekununda birinci yerə “Əsas element” ko-
mandası layiq görülüb. İkinci yerin qalibi 
“Parlaq zəka”, üçüncü yerin sahibi isə “XX 

Factor” komandaları olub. 
“Yüksəliş” müsabiqəsi Prezident  

İlham Əliyevin 2019-cu il 26 iyul tarixli 
Sərəncamı ilə təsis edilib. Müsabiqənin 
qalibləri mentorlar tərəfindən birillik fərdi 
inkişaf planı ilə təmin olunur və 20 min 
manatlıq mükafat qazanırlar.  Beşinci 
“Yüksəliş” müsabiqəsinin keçirilməsi ilə 
bağlı Prezident İlham Əliyev tərəfindən 
2024-cü il dekabrın 18-də müvafiq Sərən-
cam imzalanıb.

